
ХУЛОСАИ АУДИТОРӢ 

оид ба натиҷаи аудити мутобиқат ва молиявии Агентии содироти назди 

Ҳукумати Ҷумҳрии Тоҷикистон дар давраи аз 01.09 соли 2023 то 01.09 соли 

2025. 

1. Хулосаи Палатаи ҳисоби Ҷумҳурии Тоҷикистон мутобиқи муқаррароти 

моддаи 7 Қонуни Ҷумҳурии Тоҷикистон “Дар бораи Палатаи ҳисоби Ҷумҳурии 

Тоҷикистон” ва моддаи 65 Қонуни Ҷумҳурии Тоҷикистон “Дар бораи молияи 

давлатии Ҷумҳурии Тоҷикистон” аз рӯйи натиҷаи чорабинии аудиторӣ дар 

Агентии содироти назди Ҳукумати Ҷумҳрии Тоҷикистон дар давраи аз 01.09 

соли 2023 то 01.09 соли 2025, вобаста ба риояи санадҳои меъёрию ҳуқуқии 

соҳавӣ, дурустии банақшагирию истифодабарии маблағҳои буҷетӣ, нигоҳдории 

моликияти давлатӣ ва таҳияи ҳисоботи ҷамъбастӣ омода гардида, дар ҷаласаи 

ҳайати мушовараи Палатаи ҳисоб баррасӣ ва тасдиқ карда шудааст. 

2. Агентии содироти назди Ҳукумати Ҷумҳрии Тоҷикистон (минбаъд – 

Агентӣ) фаъолияти худро барои мусоидат ва ҷалби харидорони мустақим, 

миёнаравони боэътимод, шабакаҳои фуруши молҳои яклухт ва дигар шарикони 

тиҷоратӣ дар кишварҳои хориҷӣ барои фуруш ва содироти молу 

хизматрасониҳои истеҳсоли корхонаву ширкатҳои ватанӣ ва мусоидат намудан 

дар баланд бардоштани иқтидории содитории кишвар, ки шароити 

рақобатпазириро барои молу хизматрасониҳои ватанӣ дар бозорҳои хориҷӣ 

таъмин менамояд. 

2.1. Таҳлилҳо нишон доданд, ки дар 8 моҳи соли 2025 гардиши савдои 

хориҷӣ 6730,2 млн. доллари ИМА - ро ташкил менамояд, ки нисбат ба ҳамин 

давраи соли 2024 ба маблағи 968,5 млн. доллари ИМА ё 16,8 фоиз зиёд мебошад. 

Дар сохтори гардиши савдои хориҷӣ ҳиссаи содирот бо вазни қиёси ба 24,3 фоиз 

ва воридот ба 75,7 фоиз баробар гардидааст, ки мутаносибан нисбат ба 8 моҳи 

соли гузашта содирот 2,3 фоиз зиёд ва воридот 2,3 фоиз кам шудааст. Дар давраи 

ҳисоботӣ молу маҳсулоти ватанӣ ба 54 кишвари хориҷаи дуру наздик содирот 

шудааст, ки аз он панҷ давлат, аз ҷумла Нидерланд, Швейтсария, Ҷумҳурии 

Мардумии Чин, Ӯзбекистон, Туркия дар панҷгонаи аввал қарор доранд. 

2.2. Ҳаҷми содироти молу маҳсулот дар 8 моҳи соли 2025 ба 1634,0 млн. 

доллари ИМА баробар гардида, нисбат ба ҳамин давраи соли гузашта 370,3 млн. 

доллари ИМА ё 29,3 фоиз зиёд гардидааст. Нишондиҳандаи содироти молу 

маҳсулот бе назардошти металлҳои қиматнок 1301,3 млн. доллари ИМА - ро 

ташкил додааст, ки нисбат ба ҳамин давраи соли гузашта ба маблағи 337,4 млн. 

доллари ИМА ё 35,0 фоиз зиёд мебошад. Аз ҳаҷми умумии содирот 97,1 фоизро 

маҳсулоти саноатӣ ва 2,9 фоизро маҳсулоти кишоварзӣ ташкил дод. 

2.3. Сохтори содирот асосан аз ҳисоби сурма ва маснуот аз он ба маблағи 

388,0 млн. доллари ИМА (23,7 фоиз), металлҳо ва сангҳои қимматбаҳо 332,7 млн. 

доллари ИМА (20,4 фоиз) маъдан ва консентратҳо 331,4 млн. доллари ИМА (20,3 

фоиз), алюминийи аввалия ва маҳсулот аз он 168,1 млн. доллари ИМА  (10,3 

фоиз), қувваи барқ 104,2 млн. доллари ИМА (6,4 фоиз), нахи пахта ва маҳсулот 

аз он 95,0 млн. доллари ИМА (5,8 фоиз), маҳсулоти кишоварзӣ 48,0 млн. доллари 

ИМА (2,9 фоиз), либосҳои гуногун ва бофташуда 33,5 млн. доллари ИМА (2,0 

фоиз), мис ва маҳсулот аз он 32,8 млн. доллари ИМА (2,0 фоиз), семент ва дигар 

маҳсулоти сохтмонӣ 16,9 млн. доллари ИМА (1,0 фоиз), маҳсулоти кимиёи 

ғайриорганикӣ 11,7 млн. доллари ИМА (0,7 фоиз) ва дигар маҳсулоти саноатӣ 

маблағи 71,7 млн. доллари ИМА (4,5 фоиз) ташаккул ёфтааст. Дар давраи 

ҳисоботӣ содироти маҳсулоти саноатӣ 1586,0 млн. доллари ИМА - ро ташкил 

дода, нисбат ба ҳамин давраи соли 2024 ба маблағи 359,2 млн. доллари ИМА ё 

29,3 фоиз афзоиш ёфтааст. 

2.4. Дар 8 моҳи соли ҷорӣ содироти меваи хушк 27,2 млн. доллари ИМА - 

ро ташкил додааст, ки ин нишондиҳанда дар қиёс нисбат ба ҳамин давраи соли 

2024 ба маблағи 6,2 млн. доллари ИМА ё 29,4 фоиз зиёд гардидааст. Содироти 

меваҷот (аз ҷумла зардолу, ангур олуболу ва гелос, олу, шафтолу, писта, лимӯ, 

чормағз ва ғайра) дар ин давра, ба 10,9 млн. доллари ИМА баробар гардидааст, 

ки нисбат ба 8 моҳи соли 2024 ба маблағи 5,0 млн. доллари ИМА ё 86,2 фоиз зиёд 

гардидааст. Инчунин содироти сабзавот дар моҳҳои январ - августи соли 2025 ба 

қадри 5,1 млн. доллари ИМА - ро ташкил дода, нисбат ба ҳамин давраи соли 2024 

ба маблағи 1,9 млн. доллари ИМА ё 62,8 фоиз афзоиш ёфтааст. Дар давраи 

ҳисоботӣ аз ҷониби КВД “Тоҷагропромэкспорт” - и Агентӣ ба маблағи 10,9 млн. 

доллари ИМА дар ҳаҷми 58,7 ҳазор тонна содирот ба амал бароварда шудааст, 

ки мутаносибан бо қиёси ҳаҷм 49,6 фоиз ва бо қиёси арзиш 22,7 фоизи содироти 

умумии маҳсулоти кишоварзиро ташкил медиҳад.  

3. Нигоҳдории Агентӣ дар солҳои 2023 - 2024 ва нимсолаи аввали соли 

2025 аз ҳисоби маблағҳои буҷети ҷумҳуриявӣ тавассути барномаи 

иттилоотии банақшагирӣ ва иҷрои буҷети давлатӣ  «SGB-net» амалӣ карда 
шудааст. 

3.1. Муайян гардид, ки барои нигоҳдории Агентӣ аз ҳисоби буҷети 

ҷумҳуриявӣ дар солҳои 2023 - 2024 ва нимсолаи аввали соли 2025 бо 

назардошти тағйиру иловаҳо мутаносибан ба маблағи 2057,3 ҳазор сомонӣ, 

2764,8 ҳазор сомонӣ ва 2511,8 ҳазор сомонӣ ба нақша гирифта шуда, 

хароҷотҳои хазинавӣ 2002,0 ҳазор сомонӣ ё 97,3 фоиз, 2700,2 ҳазор сомонӣ ё 

97,6 фоиз ва 1873,6 ҳазор сомонӣ ё 74,6 фоизи нақшаи аниқшуда аз худ карда 

шуда, хароҷотҳои воқеӣ бошанд дар ин давра 1897,8 ҳазор сомонӣ, 2542,0 

ҳазор сомонӣ ва 1873,6 ҳазор сомониро ташкил менамояд. 

3.2. Дар ин давра дар таркиби хароҷотҳо ҳиссаи асосиро аз рӯйи 

моддаҳои ҳимояшавандаи музди меҳнати кормандони асосӣ ва техникӣ, 

маблағҷудокуниҳо ба эҳтиёҷоти иҷтимоӣ, пардохти хизматрасонии 

коммуналӣ ва алоқа мутаносибан маблағи 1201,2 ҳазор сомонӣ ё 60,0 фоиз, 

1701,0 ҳазор сомонӣ ё 63,0 фоиз ва 1236,2 ҳазор сомонӣ ё 66,0 фоизи хароҷоти 

умумиро ташкил дода, аз рӯйи дигар ГИБ  бошад, маблағи 800,8 ҳазор 

сомонӣ ё 40,0 фоиз, 999,0 ҳазор сомонӣ ё 37,0 фоиз ва 636,8 ҳазор сомонӣ ё 

34 фоизро ташкил медиҳад. 
4. Аудити дурустии ҳисоб ва пардохти музди меҳнат ва кӯмакпулиҳо ба 

кормандони Агентӣ дар давраи таҳти аудит қарордошта нишон дод, ки музди 

меҳнати кормандон дар доираи фонди музди меҳнат, ҷадвали басти вазифаҳо ва 

табелҳои бақайдгирии рӯзҳои корӣ ба роҳ монда шудааст.  

4.1. Таҳлилҳо нишон доданд, ки музди меҳнати кормандон дар давраи аз 01 

09 соли 2023, соли 2024 ва 8 моҳи соли 2025 мутаносибан ба қадри 295,8 ҳазор 

сомонӣ, 1017,4 ҳазор сомонӣ ва 746,6 ҳазор сомонӣ ҳисоб ва тавассути кортҳои 

бонкии кормандон пардохт карда шудааст.  

4.2. Натиҷаи арзёбии дурустии ҳисоб ва пардохт намудани музди меҳнати 

кормандони Агентӣ аз рӯйӣ хавфҳои имконпазир нишон дод, ки масъулин 

талаботи моддаи 111 Кодекси меҳнатро нодида гирифта, дар давраи таҳти аудит 

қарордошта ба кормандони аз рухсатии меҳнатӣ баъди 14 рӯзи тақвимӣ бозхонд 

шуда, дар 6 ҳолат музди меҳнат бо назардошти боздошти андозҳо ба маблағи 

умуми 11780,0 сомонӣ пардохт карда шудааст, ки дар рафти чорабинии аудиторӣ 

маблағи мазкур аз ҳисоби кормандони Агентӣ ба буҷети дахлдор пардохт  карда 

шуд. 

4.3. Ба масъулин тавсия дода мешавад, ки ҳангоми ҳисоб ва пардохти музди 

меҳнати кормандони Агентӣ риояи талаботи қонунгузории Ҷумҳурии 

Тоҷикистон қатиян риоя карда шавад. 

5. Дар давраи таҳти аудит қарор дошта хариди баъзе аз молу ашё, молҳои 

хоҷагидорӣ, сузишворӣ ва дигар кору хизматрасониҳо ба тариқи ғайринақдӣ 

анҷом дода шуда, молтаъминкунандагон дар навбати худ, миқдори молу ашё, 

молҳои хоҷагидорӣ, сузишвории дар шартномаҳо қайд гардидаро пурра дар 

муҳлатҳои муайяншуда ба Агентӣ расонидаанд. Инчунин иҷрои кору 

хизматрасониҳо дар муҳлатҳои муайянгардида иҷро карда шуда, ба масъулини 

Агентӣ супорида шудаанд.  

5.1. Ҳангоми арзёбии дурустии хариди молу ашё, молҳои хоҷагидорӣ, 

сузишворӣ ва дигар кору хизматрасониҳо қоидвайронкуниҳо муайян карда 

нашуд.  

5.2. Ба масъулини Агентӣ тавсия дода мешавад, ки минбаъд фаъолияти 

молиявии худро дар асоси Фармони Президенти Ҷумҳурии Тоҷикистон “Дар 

бораи тадбирҳои вусъат додани ҳисоббаробаркунии ғайринақдӣ” ба роҳ монанд. 

6. Арзёбии дурустии пардохти маблағи сафарҳои хизматӣ нишон дод, 

ки дар Агентӣ талаботи қарори Ҳукумати Ҷумҳурии Тоҷикистон “Дар бораи 

пардохти хароҷоти сафарҳои хизматии хизматчиёни давлатӣ ва кормандони 

ташкилоту муассисаҳои давлатӣ ба кишварҳои хориҷӣ, инчунин дар дохили 

Ҷумҳурии Тоҷикистон” риоя нагардида, дар 6 ҳолат ба маблағи 1580,0 

сомонӣ барзиёд ҳисоб ва пардохт карда шудани маблағи сафари хизматӣ 

муайян гардида, аз ҳисоби шахсони ҳисобдеҳ пурра ба буҷети дахлдор 
пардохт карда шуд. 

6.1. Ба масъулин тавсия дода мешавад, ки ҳангоми қабули ҳисоботҳои 
шахсони ҳисобдеҳ аз онҳо иҷрои талаботи қарори Ҳукумати Ҷумҳурии 

Тоҷикистон “Дар бораи пардохти хароҷоти сафарҳои хизматии 

хизматчиёни давлатӣ ва кормандони ташкилоту муассисаҳои давлатӣ ба 

кишварҳои хориҷӣ, инчунин дар дохили Ҷумҳурии Тоҷикистон” талаб карда 
шавад. 

7. Муайян гардид, ки аз ҳисоби риоя нагардидани талаботи қарори 

Ҳукумати Ҷумҳурии Тоҷикистон аз 07.09 соли 2001  №437 «Дар бораи меъёри 

(лимити) моҳонаи хароҷоти сўзишворӣ ба як адад нақлиёти сабукрави 

хизматӣ ва истифодабарии нақлиёти шахсӣ дар сафарҳои хизматӣ» 

масъулини Агентӣ дар 3 ҳолат ба қадри 184 литр сузишвории бензин ба 

маблағи 1545,0 сомониро аз меъёрҳои муайянгардида барзиёд ба хароҷот 

баровардаанд, ки дар рафти аудит аз ҳисоби шахсони ҳисобдеҳ ба буҷети 
дахлдор пардохт карда шуд.  

7.1. Ба масъулин тавсия дода мешавад, ки риояи истифодаи меъёри 

сузишворӣ дар автомобилҳои давлатӣ пурра дар асоси талаботи ҷойдошта амалӣ 

карда шавад. 

8. Дар рафти чорабинии аудиторӣ ҷиҳати дурустии ҳаҷми иҷрои корҳои 

ба анҷом расонидашуда, санадҳои иҷрои корҳои сохтмонии аз ҷониби 
ҶДММ “Яккачашма” ҶДММ “Тавозун” ва ҶДММ “Аниси Ори” таҳия гардида, 

бо ҷалби мутахассиси соҳа мавриди арзёбӣ қарор дода шуда, муайян гардид, 

ки аз ҷониби ҷамъиятҳои иҷрокунандаи корҳои таъмирию сохтмонӣ ба 

маблағи 32054,0 сомонӣ қоидавайронкуниҳо аз ҳисоби меъёрҳо, 

нархгузории корҳо ва арзиши масолеҳҳои сохтмонӣ нисбат ба меъёрҳои 

муқарраршуда муайян карда шуда, пурра ба буҷети дахлдор пардохт карда 
шуд.  

8.1. Аз ҷониби роҳбарият ва шахсони масъули Агентӣ оид ба рафти 

иҷрои корҳои сохтмонию таъмирӣ ва пешгирӣ намудани изофанависӣ дар 

ҳаҷм ва арзиши корҳои сохтмонӣ, назорати доимӣ бурда шавад.  

9. Ба истиснои таъсири камбудию норасоиҳои муайяншудаи барои солҳои 

2023 – 2024 ва нимсолаи аввали соли 2025 дар ҳисоботи буҷетӣ, дигар ҳисоботҳо 

фаъолият, амалиёт ва маълумотҳои молиявӣ вобаста ба тамоми масъалаҳои 

муҳим, инъикос карда шудаанд, мусбӣ арзёбӣ гардида ба меъёру талаботи 

муқарраршуда мутобиқат доранд. 

 
 

 

 

Сараудитор         Маҳмадализода М. 


